	    NA PEPITA D’ORO               

	Mo t’ha presa na mania,

staie sempe mmiez’a via,

vaie cercanne disperato

na pepita tutta d’oro,

grossa quant’a na patana.

Vivi ancora ncopp’a luna,

so fernute chilli tiempe,

quanne l’oro se cercava

mmiezo ‘e prete, 

dint’e sciumme,

setaccianno acqua e sabbia.

Staie giranno tutt’e vvie,

a una a una, nnanze e rete,

sotto e ncoppo a cape bassa,

è perdut’a pace e ‘o suonno,

e dint’o core na malattia

ca nisciuno ‘a po’ sanà.

Chi è perduto è partuta

pe nu paiese assaie luntano,

c’a speranza dint’o core

‘e truvà chella furtuna

ca cu te aveva sunnata.




